
ఉద్భటారాధ్యచరిత్రము











	గీ.	
గంటఁ దిగిచిన గందంపుఁ గమ్మఁదావి

పొలుపు పర్యంత భూముల బుగులుకొనఁగఁ

గొండరాచూలితో నొక్కకుత్తుకయిన

వేల్పుఁ గొల్చినఁగల్గు సంకల్పసిద్ధి.

	సీ.	
ఎలదోఁటలోపల మొలచుఁ గల్పకములు

        నిచ్చలుఁ గనుగన్న నిలుచు సురభి

సిద్ధరసంబు సంసిద్ధమౌ నింటిలో

        నణిమాదిసిద్ధులు నాజ్ఞ సేయు

నింటివెచ్చము పెట్టు నిందిరాదేవత

        తోడ మాటాడు వాక్తోయజాక్షి

దండఁ జింతామణి యుండు ముంగొంగునఁ

        బసిఁడి చూపట్టి సంపదలు వెంచు



	 







	గీ.	
(గ్రహము లేకా) దశస్థానగతిఫలంబు

నిచ్చుఁ బాపించుఁ గోరిక యెట్టిదైనఁ

జంద్రికాధాము దేవతాసార్వభౌముఁ

గొలుచు శుద్ధాత్ములకు మహీతలమహేంద్ర!

	వ.	
....................వల్లభుఁడు వర్షాపవనస్పర్శనంబునఁ గోరకించిన నీప భూరుహంబునుంబోలె హర్షోత్కవచనంబునం బులకితతనుఫలకుం డయ్యెఁ బ్రభావతియుం బ్రభాతలక్ష్మియుంబోలె వికసితముఖారవింద యయ్యె నిట్లు దంపతులు సంప్రాప్ర..............సంతానులు కాఁ జెలంగి యన్యోన్యవాక్యామృతంబుల నితరేతరహృదయంబులు పొదలింపుచుఁ గాశిగావిభుం గాద్రవేయముద్రికాముద్రితకరాంగుళీకిసలయుం గిసలయవిభాసిపిశంగజటాధరు ధరశరాసనవిజితవిరోధిపురుం బురుషత్రయరూపు నారాధించు తలంపున జగదేకరమ్యంబగు నవిముక్తక్షేత్రంబునకుం బోవ సమకట్టి రంత నొక్కనాఁడు.

		 ఈ పేజీలో చివరి మార్పు 21 అక్టోబరు 2020న 01:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

